Законот за Филмскиот фонд на Република Македонија
Собранието на Република Македонија по усвојувањето на Предлогот за донесување на закон за Филмскиот фонд на Република Македонија.на седницата одржана на 28.10.2005 и 01.11.2005 година , на седнициата одржана на 26.05.2006 г. го усвои Законот за Филмски Фонд

Забелешките, мислењата и предлозите содржани во извештаите на работните тела и од расправата на седницата на Собранието на РМ во најголем дел се соодветно вградени во овој текст на Законот за Филмскиот фонд на РМ..
Фондовскиот начин на финансирање на филмската уметност е единствениот модел (начин) на финансирање прифатен речиси во цела Европа. За потребата и оправданоста од ваквиот начин на финансирање во земјите на Европската Унија, изготвени се студии од исклучително респектабилни организации во сферата на аудиовизуелниот сектор.  
Со донесувањето на Законот за филмскиот фонд, оваа материја се усогласува со Европската конвенција за копродукција во кинематографијата што Република Македонија ја ратификуваше во 2003 година.
Со донесувањето на Законот за Филмскиот фонд не се врши усогласување со законодавството на Европската Унија, бидејќи за регулирање на оваа област не се донесени посебни директиви односно регулативи, туку се врши усогласување со европската пракса што исто така е обврска за хармонизирање со стандардите во аудиовизуелниот сектор во Европската Унија.
Со тоа и РМ ќе го следи развојот на европските искуства, и ќе примени потврден модел на финансирање на филмската дејност преку воведување на фондовско финансирање, наместо досегашното буџетско.
  Со донесувањето на Законот ќе се воспостават механизми за квалитетно и континуирано филмско производство, транспарентност, отчетност и јавност во работењето, како и деконцентрација на надлежностите на министерот за култура,.
Фондовскиот начин на финансирање на филмската дејност ќе  овозможи финанисрање на дејноста од повеќе извори на средства и исклучителна транспарентност во работењето, што е клучен сегмент во квалитетот на работењето на Фондот и резултатите што треба да се очекуваат во останатите сегменти, како континуитет во продукцијата и зголемување на истата, сериозен пристап во дистрибуцијата и промоцијата. 
Филмскиот фонд на Република Македонија се основа за континуирано обезбедување на средства за финансирање на филмската дејност преку филмски проекти, што се од национален интерес во РМ, како и заради унапредување, поттикнување, презентирање и грижа за филмското творештво.
За извршување на работите од своја надлежност, Фондот донесува Годишна програма за финансирање на филмски проекти и за унапредување на филмската дејност во РМ, на кој согласност дава министерот за култура.
Нов квалитет што се предлага е средствата за основање и работа на Фондот во иднина нема да се обезбедуваат само од Буџетот на РМ, туку  од сопствени средства на Фондот и од надоместоци утврдени со Законот (како приходи од дистрибуција, приходи од киноприкажување, од изнајмување на филмови, од игри на среќа и забавни игри и од дозвола за вршење на радиодифузна дејност). 
Средствата на Фондот ќе се користат за финансирање на филмските прокти што се од национален интерес за РМ, а по исклучок средствата може да се користат и за поддршка на дистрибуцијата и киноприкажувањето во РМ, културни активности поврзани со презентација и афирмација на филмското творештво на РМ, работа на амтерски филмски здруженија, како и на поддршка на филмските проекти на млади и талентирани автори.  
Согласно искуството на Република Словенија и искуствата и модели на европски земји со мала филмска продукција се предвидува во стручните служби на Фондот да бидат вработени минимален број на лица(5). 
 Органи на раководење и управување на Фондот се  директорот и Управниот одбор составен од 5 члена  што ги именува и разрешува Владата на РМ на предлог на министерот за култура со мандат од 2 години.

За финансирање на проекти од филмската продукција што се од национален интерес, Управниот одбор на Фондот распишува јавен конкурс, двапати годишно во месец мај и месец септември.За доделување на средствата по Конкурсот одлучува Управниот одбор на предлог на директорот. На Конкурсот може да конкурираат филмски продуценти регистрирани во централниот регистар на РМ, со претежна дејност филмска продукција.Најмалку 50% од средствата доделени од Фондот мора да се трошат во РМ.

Со Предлогот на законот се предлага Фондот да отпочне со работа на 01.01.2007 година. Средствата за работа на Фондот, до отпочнување со работа на Фондот ќе се уплаќаат на посебна сметка на Министерството за култура. Во 2007 година,како преоден период, до целосно основање на Фондот, Министерството за култура ќе го објави Конкурсот за финасирање на филмската дејност од национален интерес и ќе ја донесе Годишната програма за финансирање на филмски проекти  и унапредување на филмската дејност, а Фондот ќе ја следи нивната реализација.
Преглед на забелешки, мислења и предлози содржани во извештаите на работните тела и од расправата на седницата на Собранието на РМ кои се соодветно вградени во текстот на Законот.
· Директорот на Фондот го избира Владата на РМ на предлог на министерот за култура (наместо министерот за култура);
· Членовите на Управниот одбор ги именува Владата на РМ на предлог на министерот за култура (наместо министерот за култура);
· Директорот на Фондот и членовите на Управниот одбор се со мандат од 2 години (наместо 4 години);
· Содржани се критериуми за именување на членови во Управен одбор;
· Содржани се критериуми за именување на вршител на должноста директор;
· Содржан е член за спречување на судир на интереси според кој директорот на Фондот, претседател и член на Управниот одбор, член на советодавните тела и надворешен соработник именуван од директорот на Фондот, не може да конкурира на Конкурсот за доделување на средства, ниту да учествува во реализација на проекти кои добиле средатва од Фондот.;
· Намален е процентот на  влогот на продуцентот во филмски проект што добил средства од Фондот од 10% на 7,5%; 
· Избришан е членот за заменик на директор на Фондот;
· Избришан е членот според кој странскиот филмски продуцент за да може да снима во РМ мора да оствари соработка со домашен продуцент и да побара дозвола од Фондот.;
· Разработен е преодниот режим според кој средствата за работа на Фондот до почетокот со работа на Фондот односно заклучно со 31.12.2007 година ќе се уплаќаат на сметка на Министерството за култура; и  
· Надоместоците од кои Фондот стекнува средства се проширени со надоместоци од игри на среќа и надоместок од радиодифузна такса.
                                                                             МИНИСТЕРСТВО ЗА КУЛТУРА
